
GODKJENNING AV MØTEBOK FRÅ MØTE 21.06.2006

Saksnr :
Utval:
Møtedato.

0078/06
Planutval
22.08.2006

Rådmannen si tilråding:

Møteboka frå møte i planutvalet 21.06.2006 vert godkjent slik ho ligg føre.  
Saksdok :

Møtebok frå møte 21.06.2006.  
Bakgrunn:

Møteboka frå møte i planutvalet 21.06.2006 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00877



REFERATSAKER

Saksnr :
Utval:
Møtedato.

0079/06
Planutval
22.08.2006

Rådmannen si tilråding:

Vert lagt ved møteboka  
Saksdok :

1. Skriv frå Fylkesmannen i Sogn og Fjordane dat. 05.07.2006 vedk. klage på søknad om oppføring av fritidsbustad – Gnr. 21, bnr. 43, Hevrøy.  Klaga vert ikkje teke til fylgje.

2. Skriv frå Fylkesmannen i Sogn og fjordane dat. 06.07.2006 vedk. vedtak i klagesak som gjeld bruksendring av sjøhus til sjøhus med utleigeleileghet – gnr. 16, bnr. 20, Stolmen. Klaga vert ikkje teke til fylgje.

3. Skriv frå Fylkesmannen i Hordaland vedk. Klage på utlegging av flytebryggje Gnr. 70, bnr. 15, Gauksheim. Fylkesmannen stadfester planutvalet sitt vedtak av 25.08.05 i sak 0106/05.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 40/0011 

Arkivsaksnr.:
05/00805



GNR.40 BNR.11 KLAGE OVER HANDSAMING - PARSELL TIL UENDRA BRUK

Saksnr :
Utval:
Møtedato.

0662/05
Planutval
26.09.2005

0080/06
Planutval
22.08.2006

Rådmannen si tilråding:

Planutvalet har vurdert klaga og tek ikkje klaga til fylgje.

Planutvalet stadfestar vedtaket som vart gjort den 26.09.2005 som lyder:

”Rådmannen har etter fullmakt vurdert søknaden og viser til merknader i saksframstillinga og gjev samtykke til frådeling av ein parsell på ca. 900 m2 frå gnr. 40, bnr. 11 som omsøkt”.

Vedtaket vert gjort med atterhald om løyve til utvida bruk av eksisterande avkjørsle til offentleg veg.

Vedtaket er gjort med heimel i plan- og bygningslova § 63 og jordlova § 12.  
Saksdok :

Søknad om frådeling, dat. 05.06.05

Grunneigarfråsegn/løyve til å kryssa annan manns eigedom

Gjenpart av nabovarsel

Melding om utslepp frå mindre avløpsanlegg

Kartkopi M 1:2000

Søknad om avkjørsle til offentleg veg  
Bakgrunn:

Søknaden gjeld frådeling av ein parsell til bustad på ca. 900 m2 frå gnr. 40, bnr. 11.  På sikt er det tenkt å føra opp bustadhus på parsellen, men i første omgang skal parsellen delast frå som uendra bruk.

Når det gjeld vatn og avløp vert dette derfor søkt om ved ei eventuell bygge melding.

Ved sal av denne eigedomen vart det i kjøpekontrakt mellom kjøpar og seljar gjort avtale om at det skulle delast frå ein bustadtomt på ca 900 m2 kostnadsfritt i vestre delen av parsellen.  Den frådelte parsellen skal ha veirett over gnr. 40, bnr. 11 i nordre del av grensa mot bnr. 5, etter avtale på kart.

Denne vegretten er tinglyst på skøyte.

Det er søkt om utvida bruk av eksisterande avkjørsle til offentleg veg.

Området ligg i LNF-område i kommuneplanen med løyve til spreidd bustadbygging.

Vurdering:

Rådmannen viser til utdrag frå kjøpekontrakt vedk. vegrett og vil presisere dette, då noverande eigar i grunneigarfråsegn/løyve til å kryssa annan manns eigedom berre har gjeve vegrett til ein bestemt person.  Rådmannen vil derfor påpeike at ein vegrett skal fylgje eigedomen, og det er og ein forutsetning for å få løyve til frådeling  at vegframføring til tomten er sikra jfr. Plan- og bygningslova § 66 pkt. 1. 

  
Rådmannen har ellers ikkje merknader til frådelinga.

Nye dokument i saka:

Klage frå søkjar, dat. 11.10.05

Kopi av del av kjøpekontrakt.

Denne saka vart handsama etter delegasjon den 26.09.05, der vedtaket vart påklaga.  Søkjar tok  kontakt med kommunen  der vi drøfta saka,  adminstrasjonen oppfatta etter dette møtet at klaga vart trekt.  No i ettertid er det kome spørsmål om kva tid klaga skal handsamast. 

I saka er det gjeve samtykke til frådeling av ein bustadtomt, medan det i kjøpekontrakten ikkje er opplyst noko om formålet.  Dette vart gjort i samråd med kjøpar, då kommuneplanen seier at det ikkje er løyve til å byggja fritidshus i dette området.  Klagar ynskjer at det skal byggjast fritidshus på parsellen.

Vidare i klaga kjem det fram krav om størrelse og plassering av bygg m.v. på parsellen, dette kan kommunen ikkje ta stilling til i denne omgang, då dette må koma fram i samband med ei eventuell byggemelding.

Rådmannen kan ikkje sjå at det i klaga er kome fram nye opplysningar til saka   som gjer at det er grunn til å endra vedtaket.

Rådmannen held på vedtaket som vart gjort etter delegasjon den 26.09.05.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00627



GNR. 13 BNR. 2 SØKNAD OM REGULERINGSPLAN VED SALTHELLA

Saksnr :
Utval:
Møtedato.

0081/06
Planutval
22.08.2006

Rådmannen si tilråding:

Det faste utvalet for plansaker har vurdert søknaden frå Kjell Salthella om løyve til å utarbeide re  guleringsplan for del av gnr 13, bnr 002 på Salthella. Kommuneplanen gjer ikkje opning for etablering av bustadfelt i dette området og planutvalet vil difor på dette tidspunkt ikkje gje løyve til slikt reguleringsarbeid.

Saksdok :

1. Søknad frå Kjell Salthella motteke den   060606.

2. Utsnitt frå grunnkart over Austevoll M 1:500 med markert gnr 13/002.

Bakgrunn:

Kjell Salthella som eig gnr 13, bnr 002 på Salthela ønskjer å leggja til rette eit 170 daa stort område for bustadbygging. I revidert kommuneplan for Austevoll er berre eit mindre område på nokre få mål i austre delen av eigedomen sett av til spreidd bustadbygging.  
Vurdering:

Rådmannen kan med grunnlag i kommuneplanen ikkje rå planutvalet til å godkjenna søknaden frå Kjell Salthella om å regulere eigedomen for bustadbygging.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00584



SØKNAD OM LØYVE TIL Å UTARBEIDE REGULERINGSPLAN 

FOR  NAUST OG FRITIDSHUS I VIKEVÅGEN

Saksnr :
Utval:
Møtedato.

0082/06
Planutval
22.08.2006

Rådmannen si tilråding:

Det faste utvalet for plansaker har vurdert søknad om løyve til å utarbeide reguleringsplan for   eit område i Vikevågen. Kommuneplanen gjer ikkje opning for slik etablering i området og planutvalet vil difor  på dette tidspunkt ikkje gje løyve til slikt reguleringsarbeid. 

Saksdok :

1. Søknad motteke 24.05.06  frå Per H Gjuvsland, Sjur Eide oig Harald Vik.

2. Utsnitt frå kommuneplanen si arealdel, revidert utgave.  
Bakgrunn:

Søkjarane har ønskje om å etablere rorbuer/fritidshus for å auke trivselen i nærmiljøet og prosjektet vil i følgje søknaden først og fremst bli forbeholdt bygdefolket før andre kjem inn i bildet. Dei har lagt ved kart over området slik bygningane kan plasserast og det er lagt ved ein orientering om turmoglegheiter i området, ideer om bygdeutvikling og andre forhold.  
Vurdering:

Ettersom kommuneplanen ikkje viser høve til etablering av fritidshus langs med Vikevågen, er det vanskjeleg for rådmannen å tilrå ei slik løysing.   Arealdelen viser i den vestre delen at det kan byggast ordinære, spreidde bustader kring vågen medan det kring den austre delen er området sett av til naust slik vedlagde utsnitt frå kommuneplanen viser. Revidert kommuneplan viser ingen endringer i forhold til forrige utgåve når det gjeld Vikevågen.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00442



AUSTEVOLLHELLA REGULERINGSPLAN

 PLAN FOR NÆRING/UTLEIGEVERKSEMD, TILTAK I SJØ MED MOLO

Saksnr :
Utval:
Møtedato.

0083/06
Planutval
22.08.2006

Rådmannen si tilråding:

Det faste utvalet for plansaker   godkjenner i medhald av plan og bygningslova § 27-1.1, at det vert utarbeidd framlegg til reguleringsplan for eigedomen gnr 37, bnr 003. Plikta til kunngjøring og underretning etter §§ 27-1.1 og 30 kviler på den som lar utarbeidde reguleringsplan.

Saksdok :

1. Brev dt 27.05.06 med søknad frå Endre Haugland og Alfred Økland om regulering av tomt gnr 37/3 på Austevollshella.

2. Brev frå Fylkesmannen   den 03.05.06 vedk førespurnad om utfylling i sjø frå søkjarane.

3. Melding frå Endre Haugland den 30.05.06.

Bakgrunn:

I søknaden frå Haugland og Økland går det fram at dei ønskjer løyve til utfylling i sjø og regulering til byggeføremålet  næring i form av  utleigeverksemd. Saka er førelagt Fylkesmannen ved miljøvernavdelinga som meinte at overordna plan måtte   avklare bruken.

Vurdering:

Ordføraren tok opp spørsmålet   med fylkesmannen i samband med revisjon av kommuneplanen. Kommunen kan etter avtale med fylkesmannen ta med denne saka og føremåla i den reviderte kommuneplanen og slik at det vert utarbeidd ein reguleringsplan for eigedomen gnr 37, bnr 003.

Rådmannen kan difor rå til at det vert utarbeidd reguleringsplan i tråd med søknad og avklaring med fylkesmannen.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 18/0031 

Arkivsaksnr.:
06/00563



GNR. 18 BNR. 0031 STANGELAND.  AVLØPSPLAN.

Saksnr :
Utval:
Møtedato.

0077/06
Planutval
21.06.2006

0084/06
Planutval
22.08.2006

Rådmannen si tilråding:

”Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for fritidshus på gnr. 18, bnr. 31, Stangeland

Løyvet omfattar eit utslepp av sanitæravløpsvatn for totalt 44 PE (personekvivalenter)”.

  
Saksdok :

1. Søknad om utsleppsløyve, dat.25.04.06, motteke 26.04.06

2. Vatn- og avløpsplan

3. Teikn.nr. 0004, vatn- og avløpsplan

4. Kopi av snitt av hovudplan for avløp

5. Kommunelegetenesta, retur av dok. motteke 27.06.06

6. Kystverket , uttale motteke 10.07.06

7. Hordaland fylkeskommune, kommunesamarbeid, uttale motteke 18.07.06

8. fylkesmannen i Hordaland, uttale motteke 24.07.06

9. Austevoll kommune, miljøansv., utttale motteke 13.07.06

Bakgrunn:

Det er søkt om utsleppsløyve for avløpsvatn for regulert område på Stangeland, Stolmen.

Avløpsvatnet for 11 bustader   skal førast fram til felles slamavskiljar med totalvolum på 30000 liter og sleppast ut på ei djupne på ca – 12 meter under middelvasstand.

Den 23.06.06 sendte Austevoll kommune utsleppsplanen på høyring til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
Vurdering:

Det er søkt om utsleppsløyve frå 11 bustader, tilsaman om lag 44 PE (personekvivientar).  

Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipienet.

Miljøansvarleg i kommunen har ingen merknader til søknaden.

Kommunelegetenesta  har ikkje kapasitet til å handsame saka.

Kystverket Vest har ikkje merknader til sjølve avløpsplanen, men nemner at tiltakshavar må søkje Kystverket om løyve til å føre ut avløpsledningen.

Hordaland fylkeskommune har ingen særskilde merknader til avløpsplanen men tek atterhald om kulturminnefunn.

Fylkesmannen i Hordaland vil tilrå at det vert gjennomført straummålingar og kartlegging av bunntilhøva langs utsleppstraseen for å finne det beste utsleppspunktet.

Kommunen har vurdert aktuelle krav som bør stillast til utsleppsløyvet.

· Slamavskiljaren skal vera typegodkjent og vera i samsvar med tekniske retningsliner i Norvar VA/Miljøblad.

· Slamavskiljaren skal plasserast og utformast slik at tøming av slam frå kvart kammer er mogeleg med tankbil.  

· Slamavskiljaren er dimensjonert for tøming 1 gong pr. år.

Særskilde vilkår for utsleppsløyvet:

· Løyvet gjeld berre utslepp av sanitæravløpsvatn.

· Dersom tilført mengde utslepp overstig kravet til dimensjonering, krev dette nytt separat løyve, jfr. forureiningslova § 18.

Utsleppsleidning og leidningsnett:

· Utsleppsleidningen skal førast ut til i straumførande sjø på 12 m djupne. Utsleppsleidningen skal leggjast slik at den alltid er fullt neddykka

· Leidningsnettet skal utgjere eit varig og vanntett system, slik at verken inn- eller utlekking skjer.

· Alle leidningar skal trykkprøvast etter NS 3550 eller NS 3551 og skal normalt tilfreddssstille krav til tetthetsklasse II i NS 3420.

Krav til drift, vedlikehald og kontroll

· Ing. Øyvind Jørgensen AS er ansvarleg for drift og vedlikehald av avløpsanlegget som skal ha tilfredstillande kjennskap til drift og vedlikehald av slike anlegg.  Det vert vist til ”Forskrift om krav til faglege kvalifikasjonar for driftspersonell ved renseanlegg for avløpsvann”, fastsett av Miljøverndepartementet 16. februar 1987

· Det skal utarbeidast instruks for drift og vedlikehald av anlegget før anlegget vert teken i bruk.  Det vert vist til SFT sine retningsliner TA 521, ”Normgivende driftsinstruks for avløpsanlegg” del I og TA-542 ”Eksempler på normgivende driftsinstruks for avløpsanlegg” (del II til TA-521).

· Renseanlegget skal forsynast med nødvendig måleutstyr for gjennomføring av den utsleppskontroll der er sett krav om, jfr. SFT sin ”Veiledning for prøvetaking ved avløpsanlegg ” TA-514.

· Kopi av service/driftskontrakt mellom konsesjonær og leverandør av anlegget skal sendast Austevoll kommune før anlegget vert teken i bruk.

· Austevoll kommune kan til ei kvar tid gje pålegg om endring av drift og driftskontroll.

Krav til rapportering:

· Det skal kvart år utarbeidast ein rapport for anlegget

  
Inspeksjon og varsling

Den som har fått løyve til utslepp pliktar å la representantar for forureiningsstyresmaktene eller andre etatar dei gjev mynde å inspisere anlegget til einkvar tid, jfr forureiningslova § 50

Austevoll kommune er ansvarleg for å godkjenne at avløpsanlegget er i samsvar med utsleppsløyvet før driftsstart.

Unormale tilstander ved anlegget, kollaps eller driftstans, skal varslast kommunen dersom dette gir unormalt stort utslepp.

Endring og omgjering av utsleppsløyve

I medhald av § 18 i forureiningslova, kan kommunen oppheve eller endre krava i utsleppsløyve eller gje nye krav.  Kommunen kan og om nødvendig kalle utsleppsløyvet tilbake dersom føresetnadene i § 18 tilseier det.

Forurensningsgebyr

I medhald av § 73 i forurensningslova kan det ileggjast forurensningsgebyr for tiltak som ikkje er utført.  Forurensningsgebyr påløper til tiltak er utført.

Ansvarsforhold

Utsleppsløyvet fritek ikkje for erstatningsansvar i samsvar med gjeldande erstatningsreglar, jfr. forurensningslova § 10, 2.leden.

Klagefrist

Utsleppsløyve kan påklagast til fylkesmannen i Hordaland innan 4 veker frå denne melding er motteke, jfr. forvaltningslova § 28.  Klagen skal vere grunngjeven og skal sendast Austevoll kommune innan fristen går ut.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 50/0060 

Arkivsaksnr.:
06/00720



GNR. 50 BNR. 0060 NORDEIDE. DISPENSASJON FRÅ TAKVINKEL/BYA.

Saksnr :
Utval:
Møtedato.

0085/06
Planutval
22.08.2006

Rådmannen si tilråding:

”Det faste utval for plansaker har vurdert søknad om dispensasjon frå føresegna til reguleringsplanen for del av gnr. 50, bnr. 1, Nordeide.

Planutvalet meiner at i dette tilfelle må det seiast å liggje føre den påkravde interesseovervekta for å kunne gi dispensasjon frå føresegna til reguleringsplanen § 2.01 for del av gnr. 50, bnr. 1, Nordeide.

Planutvalet gir samtykke til å føre opp ein bustad med ein takvinkel på 22 grader og eit BYA på inntil 20,6 % på gnr. 50, bnr. 60”.  
Saksdok :

1. Søknad om dispensasjon, motteke 26.06.06

· Målebrevkart M=1:500

· Situasjonskart M=1:500

· Oversiktskart M= 1:5000

· Plan-, snitt- og fasadeteikning  
Bakgrunn:

Ansvarleg søkjar: Arkitektkontoret ing. A. Bjone
Tiltakshavar: Ingvar Huse

Arkitektkontoret ing. A. Bjone søkjer på vegne av tiltakshavar Ingvar Huse om dispensasjon frå føresegna til   reguleringsplan for del av gnr. 50, bnr. 1, Nordeide.

Reguleringsføresegna seier at takvinkelen kan vere 35 til 45 grader. Utnyttingsgraden i byggjeområde er: BYA (bebygd areal) 18 %.

I si redegjering for søknad om dispensasjon peiker ansvarleg søkjar på at tiltakshavar ønskjer ein funksjonell bustad som han kan ha glede av opp i alderdomen.

Difor ønskjer dei eit bygg på eit plan.

Vurdering:

Omsøkte tiltak vil få ein mønehøgd på 4,9 m.  Tiltakshavar ønskjer ikkje eit bratt tak med muleghet for loftsrom.    Det er ønskje om å få byggje at på eit plan.  Dette vil føre til at utnyttingsgraden vil bli 2,6 %. (34 m2) over det som er tillete i føresegna, der er BYA 18 %.

Administrasjonen er einig i søkjar si grunngjeving til at ei mønehøgd på 4,9 m og ein takvinkel på 22 grader vil ha positive fordeler for bakanforliggjande parsellar.

Med alt på eit golv vil det bli trong for noko meir bebygd areal for å få dekkje alle rombehov.

Det faste utval for plansaker må vurdere om dei kan gi dispensasjon frå føresegna til reguleringsplanen for del av gnr. 50, bnr. 1, Nordeide eller om det må krevast søknad om reguleringsendring frå planen.

Varsla naboar har ikkje merknader og har gitt samtykke til tiltaket.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 29/0040 

Arkivsaksnr.:
06/00397



GNR. 29 BNR. 0040, BAKKE.  KLAGE PÅ POLITISK VEDTAK SAK 0075/06.

Saksnr :
Utval:
Møtedato.

0075/06
Planutval
21.06.2006

0086/06
Planutval
22.08.2006

Rådmannen si tilråding:

”Saka blir lagt fram for Planutvalet utan ny tilråding”.  
Handsaming/vedtak i Planutval den 21.06.2006 sak 0075/06

Handsaming:

Knut Klepsvik var ugild i denne saka og gjekk frå under handsaming.

Framlegg frå SP v/E  dvard Johs. Stangeland:

”Det faste utval for plansaker har vurdert søknad om rammeløyve for molo på gnr. 29, bnr. 40, Bakke.

Planutvalet finn å avvente den vidare handsaming av saka til reguleringsplanen er endeleg godkjent.”

Ved røysting fekk rådmannen sin tilråding 5 røyster, medan framlegget frå Edvard Johannes fekk 1 røyst.

Vedtak:

  
I medhald av   plan- og bygningslova §§ 93 og 95a godkjenner Det faste utval for plansaker søknad om rammeløyve for tiltaket – molo på gnr. 29, bnr. 40, Bakke.

Planutvalet grunngjev godkjenninga med at tiltaket er i samsvar med reguleringsplanen som ligg til handsaming i kommunen.  Planutvalet kan ikkje sjå at oppstart av arbeid med moloen vil vanskeleggjere vidare arbeid med reguleringsplanen.

  
Saksdok :

1. Klage frå Fylkesmannen i Hordaland v/miljøvernavdelinga motteke 17.07.06.    
Bakgrunn:

Planutvalet godkjente i møte den 21.06.06 sak 0075/06 søknad om rammeløyve for oppføring av molo på gnr. 29, bnr. 40, Bakke.  
Vurdering:

Den 18.04.06 sendte Austevoll kommune saka på uttale til berørte fagorgan.  

Fylkesmannen rådde frå at kommunen gav rammeløyve for molo før reguleringsplanen var handsama og godkjent.

Bergens sjøfartsmuseum fremja krav om marinarkeologosk registrering.

Fiskeridirektoratet hadde ingen merknader til søknaden.

Kystverket vil at eventuelle planar på andre sida av sundet og må avklarast.

Saka vart lagt fram for Det faste utval for plansaker i møte den 21.06.06 og utvalet gav samtykke til at det vart gjeve rammeløyve då arbeidet med moloen ikkje ville vanskeleggjere den vidare handsaminga av reguleringsplanen.

I brev til kommunen dat. 17.07.06 påklagar miljøvernavdelinga hos fylkesmannen  planutvalet sitt vedtak.

· Klaga blir lagt i saka i sin heilhet.

Saka vert lagt fram for planutvalet som må vurdere om dei tek Fylkesmannen i Hordaland, miljøvernavdelinga si klage til følgje eller om dei held fast på vedtak gjort i sak 0075/06.

Dersom planutvalet held fast på vedtak gjort i møte 21.06.06 sak 0075/06, vert klaga sendt over til Fylkesmannen i Hordaland, justis- og forvaltningsavd. for endeleg avgjerd.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 37/0002 

Arkivsaksnr.:
06/00517



GNR, 37 BNR. 2, AUSTEVOLL.SØKNAD OM RAMMELØYVE-BASESTASJON- TELE.

Saksnr :
Utval:
Møtedato.

0087/06
Planutval
22.08.2006

Rådmannen si tilråding:

”Det faste utval for plansaker har vurdert søknad om dispensasjon, motteke 08.05.06.

I medhald av plan- og bygningslova § 7 finn Det faste utval for plansaker i dispensera frå arealdelen av kommuneplanen LNF-område, utan bestemmelse om spreidd utbygging (nei-område) for oppføring av utstyrshytte og telemast som omsøkt.

Utvalet si vurdering av saka er at vilkåret om ”særlege grunnar” er oppfylt og at dei omsyn regelen er meint å ta i vare ikkje blir skadelidande om dispensasjon blir gitt.”  
Saksdok :

1. Søknad om dispensasjon, motteke 08.05.06

· Gjenpart av nabovarsel

· Situasjonskart

· Oversiktskart

· Teikning 

  
Bakgrunn:

Telenor Telecom Solutions AS søkjer dispensasjon for oppføring av kommunikasjonsmast og utstyrshytte på gnr. 37, bnr. 2, Austevoll.

Søknaden er sendt berørte partar for uttale: 

Fylkesmannen i Hordaland, landbruks- og miljøvernavd.

Hordaland fylkeskommune, kommunesamarbeid

Luftfartsverket

Forsvartets Militærgeografiske tjeneste

Austevoll Kraftlag

Austevoll kommune, miljøansv., landbruksansv., kulturansv., og Talsmann for barn og unge

  
Vurdering:

Omsøkte tiltak er lokalisert innanfor eit område som i arealdelen til kommuneplanen er avsett til LNF-område utan bestemmelse om spreidd utbygging (nei-område).

Dei fleste stader på Hundvåkøy   er det dårlege forhold for mobilbruk, så tiltaket er sterkt ønskja av dei som bur på øya.

Luftfartstilsynet ønskte fleire opplysingar til saka og desse har Telenor ved Arne Rød gjeve tilbakemelding på.  

Det faste utval for plansaker har vurdert søknad om dispensasjon og er positiv til tiltaket.

Då det ikkje ligg føre opplysningar om at det eksisterer naturverninteresser og/eller kulturminner på staden meiner planutvalet at arealutnyttingsomsyn ikkje er spesielt tungtvegande i denne saka.

Planutvalet meiner at det i dette tilfelle må seiast å liggje føre den påkravde interesseovervekta for å kunne tillate oppføring av utstyrshytte og telemast som omsøkt.

SAKSFRAMLEGG.

Sakshandsamar: 
Steinar Hole
Arkiv: K53  

Arkivsaksnr.:
05/01176



SØKNAD OM KONSESJON FOR OPPTAK AV SKJELSAND -

KLAGE PÅ VEDTAK

Saksnr :
Utval:
Møtedato.

0101/05
Formannskapet
27.09.2005

0047/06
Planutval
09.05.2006

0088/06
Planutval
22.08.2006

Rådmannen si tilråding:

Det faste planutvalet har vurdert klage av 13.06.2006 frå Imperator Maritime AS på vedtak i planutvalet sak 047/06, og finn etter ei heilskapsvurdering at det er overvekt av argument som taler mot å gje dispensasjon   etter § 7 i plan- og bygningslova for opptak av skjelsand ved Slåtterøy i Austevoll kommune.  

Planutvalet legg i si vurdering avgjerande vekst på kommuneplanen som seier at dette skal vera eit fiske- og narturområde der skjelsandopptak ikkje skal førekoma.  Det vert og lagt vekt på fiskeriinteressene sine uttaler i saka.

Klagen vert såleis ikkje teken til følgje.  Saka vert oversendt fylkesmannen i Hordaland for endeleg avgjerd.

Austevoll kommune har og vurdert det slik at ulempene ved å gje konsesjon er større enn fordelande og kan såleis ikkje gå inn for at det vert gjeve konsesjon for opptak av skjelsand ved Slåtterøy, og viser til vedtak i formannskapssak 101/05.

Saksdok :

1.   Vedtak i planutvalet, sak 047/06.

2.   Brev av 13.06.2006 frå Imperator Maritime AS.  
Bakgrunn:

Imperator Maritime AS klager i brev av 13.06.2006 på planutvalet sitt vedtak i sak 047/06 om   å gå mot at det vert gjeve dispensasjon frå plan- og bygningslova § 7 for opptak av skjelsand ved Slåtterøy.   Planutvalet viste i det høve til gjeldande kommuneplan, der det omsøkte skjelsandopptaket er plassert i eit fiske- og naturområde.  Det vart i vedtaket og sagt frå om at kommunen vurderte det slik at ulempene ved å gje konsesjon er større enn fordelane.

Dette vedtaket vert det no klaga på frå Imperator Maritime AS.  Det vert i klagen hevda at kommunen handlar i strid med Staten si utnytting av nasjonale ressursar.  Ein kommune skal vurdere fordelane ved tiltaket mot dei mogelege ulempene for dei einskilde områda, men ikkje som eit utgongspunkt hindre Staten si utnytting av ressursane.  Det vert og hevda at ein konflikt med generelle fiskeriinteresser treng ikkje vera stor, for alle bruksperiodane, medrekna sandgraving, er tidsavgrensa, og aktivitetane kan med lempe tilpassast kvarandre.  I klagen vert det og peika på skjelsand som ein viktig ressurs, t.d. innan landbruk.

Kopi av klagen følgjer som vedlegg.

Vurdering:

Imperator Maritime AS søkte i august 2005 om konsesjon for skjelsandopptak ved Slåtterøy i Austevoll kommune.   Det vart frå kommunen si side vist til kommuneplanen og gjekk mot konsesjon.  

Seinare vart det frå Hordaland fylkeskommune bede om at kommunen handsamar konsesjonnssøknaden som dispensasjonssak etter plan- og bygningslova § 7, og at grunngjeve vedtak i dispensasjonssaka vert sendt som fråsegn til fylkeskommunen.  Dette vart gjort av planutvalet i sak 047/06 og planutvalet gjekk mot dispensasjon.

I arealdelen til kommuneplanen som vart vedteken av kommunestyret 11. juli i år er det ikkje endra status på det omsøkte området for skjelsandopptak.  Det er klart at utnytting av dei ressursane som ligg i skjelsand er viktig.  Men for Austevoll kommune er det og viktig å ha prioriterte områder til fiskeri- og naturføremål.   Ved å blanda saman ulike interesser i eit avgrensa område kan det oppstå konflikter, om alle i utgongspunktet er viljuge til å strekkja seg langt for å unngå det.  Kommunen bør og leggja vekt på kva det lokale fiskarlaget meinar, og dei går klårt mot skjelsandopptak.   

Frå Staten si side kan det nok vera av interesse å unytta ein ressurs som skjelsand.  For Austevoll kommune si side er det like viktig å kunne planleggja areala sine utfrå kva som tenar kommunen og kommunen sine interesser.  Det er lagt ned både mykje arbeid og økonomiske ressursar i kommuneplanen for å koma fram til eit resultat det er brei semje om i kommunen.   Det må difor sterke grunnar til for å gje dispensasjon.

SAKSFRAMLEGG.

Sakshandsamar: 
Steinar Hole
Arkiv: K53  

Arkivsaksnr.:
05/00962



SØKNAD OM KONSESJON FOR OPPTAK AV SKJELSAND -

KLAGE PÅ VEDTAK

Saksnr :
Utval:
Møtedato.

0092/05
Formannskapet
25.08.2005

0046/06
Planutval
09.05.2006

0089/06
Planutval
22.08.2006

Rådmannen si tilråding:

Det faste planutvalet har vurdert klage av 13.06.2006 frå Roslagen AS på vedtak i planutvalet sak 046/06, og finn etter ei heilskapsvurdering at det er overvekt av argument som taler mot å gje dispensasjon etter § 7 i plan- og bygningslova for opptak av skjelsand vest av Hundvåkøy i Austevoll kommune.

Planutvalet legg i si vurdering avgjerande vekt på kommuneplanen som seier at dette skal vera eit akvakulturområde i sjø der skjelsandopptak ikkje skal førekoma.  Det er og registrerte kaste- og låsetjingsstader og gyteplass for villfisk i området.    Det vert og lagt vekt på fiskeriinteressene sine uttaler til saka, og at det ligg føre søknad om oppdrettslokalitet for matfisk av torsk i innanfor planområdet.  Ei samanblanding av oppdrett og skjelsandopptak er etter kommunen si vurdering ei uheldig samanblanding.

Klagen vert såleis ikkje teken til følgje.  Saka vert oversendt fylkesmannen i Hordaland for endeleg avgjerd.

Saksdok :

1.   Vedtak i planutvalet, sak 046/06.

2.   Brev av 13.06.2006 frå Roslagen AS.  
Bakgrunn:

Roslagen AS klager i brev av 13.06.2006 på planutvalet sitt vedtak i sak 046/06 om å gå mot at det vert gjeve   dispensasjon frå plan- og bygningslova § 7 for opptak av skjelsand på vestsida av Hundvåkøy.  Planutvalet viste i det høve til gjeldande kommuneplan, der det omsøkte skjelsandopptaket er plassert i eit akvakulturområde i sjø, og at det er registrerte kaste- og låssetjingsstader i området og gyteplass for villfisk.  Det låg og føre planar om oppdrettslokalitet for torsk i same området.  Det vart i vedtaket  og sagt frå om at kommunen vurderte det slik at ulempene ved å gje konsesjon er større enn fordelane.

Dette vedtaket vert no klaga på frå Roslagen AS.  Det vert i klagen hevda at kommunen handlar i strid med Staten si utnytting av nasjonale ressursar.  Ein kommune skal vurdera fordelande ved tiltaket mot ei mogelege ulempene for dei einskilde områda, men ikkje som eit utgongspunkt hindra Staten si utnytting av ressursane.  Det vert og hevda at ein konflikt med generelle fiskeriinteresser treng ikkje vera stor, for alle bruksperiodane medrekna sandgraving, er tidsavgrensa og aktivitetane kan med lempe til passast kvarandre.  I klagen vert det og peika på skjelsand som ein viktig ressurs t.d. innan landbruk.

Kopi av klagen følgjer som vedlegg.

Vurdering:

Roslagen AS   søkte i juni 2005 om konsesjon for skjelsandopptak vest for Hundvåkøy i Austevoll kommune.  Det vart frå kommunen si side vist til kommuneplanen og gjekk mot konsesjon.

Seinare er det frå Hordaland fylkeskommune bede om at kommunen handsamar konsesjonssøknaden som dispensasjonssak etter plan- og bygningslova § 7, og at grunngjeve vedtak i dispensasjonssaka vert sendt som fråsegn til fylkeskommunen.  Dette vart gjort av planutvalet i sak 046/06 og planuvalet gjekk mot dispensasjon.

I arealdelen til kommuneplanen som vart vedteken av kommunestyret 11.  juli i år er det ikkje endra satatus på det omsøkte området for skjelsandopptak.  Det er klart at utnytting av dei ressursane som ligg i skjelsand er viktig.  Men for Austevoll kommune er det og viktig å ha områder som er prioritert for akvakultur, kaste- og låssetjingsplasser og gyteplasser for villfisk.  Ved å blanda saman ulike interesser i eit avgrensa område kan det oppstå konflikter, om alle i utgongspunktet er viljuge til å strekkja seg langt for å unngå det.  Kommunen bør og leggja vekt på kva dei som skal ivareta fiskeriinteressene meinar.

Det ligg føre søknad om konsesjon for oppdrett av matfisk av torsk i området.  Søknaden ligg til førehaving i kommunen.

Frå Staten si side kan det nok vera av interesse å unytta ein ressurs som skjelsand.  For Austevoll kommune si side er et like viktig å kunne planleggja areala sine utfrå kva som tenar kommunen og kommunen sine interesser.  Fiskeri og havbruk er ei av dei store næringsvegane i Austevoll kommune.  Det er lagt ned både arbeid og økonomiske ressursar i kommuneplanen for å koma fram til eit resultat det er brei semje om i kommunen.  Det må difor sterke grunnar til for å gje dispensasjon.

